
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Roskilde, Danmark: Roskilde es

un del citates le plus ancian in Dan-

mark e numero dece in grandor. Ultra

le festival musical cata anno in junio

illo es famose pro su cathedral (que

es parte del Hereditage Mundial de

UNESCO) e su connexiones con le

vikinges. Le Museo de Naves Viking

non solmente exhibi cinque naves

mundialmente famose ma anque ex-

perimenta con reproduction de naves

secundo le methodos del vikinges –

naturalmente pro poter navigar, a

vices con passageros invitate. Le mu-

seo es situate bellemente justo al

fiord e ha anque construite un fasci-

nante ponte basculante de ligno. Illo

naturalmente se leva, quando un nave

debe passar ab le canal a in le fiord.

Questiones

1. Tres cosas ha facite le urbe Roskilde famose.

Qual tres cosas?

2. Que es special pro le cathedral in Roskilde?

3. Quante ancian naves viking pote on reguardar in

le museo?

4. Como se appella le typo de ponte que tu vide sur

le photo, e como functiona illo? Describe lo.

5. Qual experimentos face le museo – e proque?


